
ᑖᓐᓇ ᐱᖁᔭᖅ ᐋᖅᑭᒋᐊᕐᑎᑦᓯᕗᖅ ᖁᓪᓕᐅᑉ ᐆᒻᒪᖅᑯᑎᓕᕆᓂᕐᒧᑦ ᑯᐊᐳᕇᓴᖓᓐᓄᑦ ᐱᖁᔭᖅ 
(ᐊᖏᕈᑕᐅᔪᖅ ᓄᕕᐱᕆ 8, 2018) 

 
ᑖᓐᓇ ᑲᒥᓴᓇᖓ ᓄᓇᕗᑦ, ᐱᖁᔭᐅᓂᕆᔭᖓᓄᑦ ᐊᒻᒪ ᐊᖏᖅᑕᐅᓯᒪᓂᖓᓄᑦ ᒪᓕᒐᓕᐅᖅᑎᓄᑦ, 
ᐃᒪᓐᓇ ᐊᑐᓕᖅᑎᑦᓯᕗᖅ: 
 
1. ᑖᓐᓇ ᐱᖁᔭᖅ ᐋᖅᑭᒋᐊᕐᑎᑦᓯᕗᖅ ᖁᓪᓕᐅᑉ ᐆᒻᒪᖅᑯᑎᓕᕆᓂᕐᒧᑦ ᑯᐊᐳᕇᓴᖓᓐᓄᑦ 
ᐱᖁᔭᖅ. 
 
2. ᐃᓚᖓᓂ 1−ᒥᒃ ᐅᑯᐊ ᐋᖅᑭᒋᐊᖅᑕᐅᔪᑦ  

(a) ᐲᕐᑕᐅᔪᑦ ᑐᑭᖓ “ᐆᒻᒪᖅᑯᑎ ᓯᕗᓪᓕᕐᐹᖓᑕ ᐅᓪᓗᖓ”; 
(b) ᐲᕐᑕᐅᔪᑦ ᑐᑭᖓ ᐆᒪᐅ “ᓇᒻᒥᓂᖁᑎᖃᖅᑎᐅᑉ ᓇᒻᒥᓂᖏᑦ”; 
(c) ᐃᓚᒋᐊᖅᑕᐅᔪᑦ ᐅᑯᐊ ᒪᓕᒡᓗᒋ ᑐᑭᖏᑦ ᐃᓗᐊᓂ ᑎᑎᖅᑲᓂ 

ᒪᓕᒍᑎᖃᖅᓱᑎ: 
 
“ᑲᑎᖅᓱᖅᓯᒪᔪᑦ ᐊᒥᐊᒃᑯᐃᑦ” ᑐᑭᓕᒃ ᖃᔅᓯᐅᓂᖏᑦ ᓱᓇᖅᑯᑎᓕᒫᖏᑦ ᐱᖃᓯᐅᑎᖏᓪᓗᒋ 
ᐊᑭᓕᒃᓴᓕᒫᑦ ᐊᒻᒪᓗ ᐱᖁᑎᖏᑦ ᐊᑭᓖᒋᐊᖃᖅᑕᖏᓪᓗ; 
 

(d) ᐋᖅᑭᒋᐊᖅᑕᐅᔪᑦ ᑐᑭᖓ “ᐊᒡᒍᖅᑕᐅᓯᒪᔪᑦ ᑮᓇᐅᔾᔭᒃᓵᖑᔪᑦ” ᐅᓇ 
ᐃᓇᖏᕐᓗᒍ “ᓇᒻᒥᓂᖁᑎᖃᖅᑎᐅᑉ ᓇᒻᒥᓂᖏᑦ” ᐆᒧᖓ 
“ᑲᑎᖅᓱᖅᓯᒪᔪᑦ ᐊᒥᐊᒃᑯᐃᑦ”. 

 
3. (1) ᐃᓚᒃᑲᓐᓂᖓᓂ 4(1)−ᒥᒃ ᐋᖅᑭᒋᐊᖅᑕᐅᔪᑦ ᐅᓇ ᐃᓇᖏᕐᓗᒍ “ᓄᓇᕗᒻᒥ 
ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕆᓴᒃᑯᑦ” ᐆᒧᖓ “ᖁᓪᓕᐅᑉ ᐆᒻᒪᖅᑯᑎᓕᕆᓂᕐᒧᑦ ᑯᐊᐳᕇᓴᖓᓐᓄᑦ”. 
 

(2) ᐃᓚᒃᑲᓐᓂᖓᓂ 4(3) ᐊᒻᒪᓗ (4)−ᒥᒃ ᑖᒃᑯᐊ ᐲᖅᑕᐅᔪᑦ. 
 
4. ᑎᑎᕋᖅᓯᒪᔪᑦ ᐊᕕᒃᑐᖅᓯᒪᔪᓂ 5(1)(a)−ᒥᒃ ᐋᖅᑭᒋᐊᖅᑕᐅᔪᑦ ᐃᓚᒋᐊᕐᑕᐅᔪᖅ 

“ᓂᐅᕕᕈᓐᓇᕐᓂᖅ,” ᑭᖑᓂᖓᑕ “ᑐᓂᓯᔭᖅᑐᖅᑐ,”. 
 
5. ᐃᓚᒃᑲᓐᓂᖓᓂ 9(3)-ᒥᒃ ᑖᓐᓇ ᐲᖅᑕᐅᔪᖅ. 
 
6. ᑖᒃᑯᐊ ᒪᓕᓪᓗᒋᑦ ᐃᓚᒋᐊᖅᑕᐅᔪᐃᑦ ᑭᖑᓂᐊᒍ ᐃᓚᒃᑲᓐᓂᖓᓂ 11(2)−ᒥᒃ: 
 
ᕿᒥᕐᕈᔩᑦ ᑲᑎᒪᔨᕋᓛᑦ 

(3) ᑕᒃᑯᐊ ᑲᑎᒪᔩᑦ ᐱᒋᐊᕐᑎᑦᑎᔪᓐᓇᕐᑐᐃᑦ ᕿᒥᕐᕈᔩᑦ ᑲᑎᒪᔨᕋᓛᖏᓐᓂᒃ ᑲᒪᓗᑎᒃ ᐊᒻᒪ 
ᑲᑐᔾᔨᖃᑎᒌᖏᑦ ᐱᔭᒃᓴᖏᓐᓂᒃ 

(a) ᐅᓂᑳᓕᐅᖅᐸᒡᓗᑎ ᑮᓇᐅᔭᓕᕆᓂᕐᒧᑦ ᓇᓗᓇᐃᕈᑎᒃᓴᓂᒃ; ᐊᒻᒪ 

(b) ᐱᓕᒻᒪᒃᓴᖅᐸᒡᓗᑎᒃ ᐃᓱᒪᒃᓴᖅᓯᐅᕈᑎᓂᒃ ᑲᒪᓇᓱᒃᐸᒡᓗᑎᒃ ᐊᒻᒪ 
ᑮᓇᐅᔭᓕᕆᓂᕐᒧᑦ ᐊᐅᓚᑦᑎᓇᓱᐊᕐᓗᑎᒃ. 

 
ᐊᓯᖏᑦ ᑲᑎᒪᔨᕋᓛᑦ  

(4) ᑲᑎᒪᔩᑦ ᐱᒋᐊᕐᑎᑦᑎᔪᓐᓇᕐᑐᐃᑦ ᓇᓕᐊᑐᐃᓐᓇᕐ ᐊᓯᖏᓐᓂᒃ ᑲᑎᒪᔨᕋᓛ 
ᐃᓱᒪᓕᐊᕆᓯᒪᖓᔭᑎᒍ ᓈᒻᒪᒋᔭᖓᓐᓂᒃ. 
 
7. ᐃᓚᖓᓂ 17.01−ᒥᒃ ᑖᓐᓇ ᐲᖅᑕᐅᔪᖅ. 
 
8. (1) ᐃᓚᒃᑲᓐᓂᖓᓂ 18.1(2)-ᒥᒃ ᑖᓐᓇ ᐋᖅᑭᒋᐊᖅᑕᐅᔪᖅ ᐅᓇ ᐃᓇᖏᖅᑕᐅᓪᓗᓂ 
“ᑎᓕᓯᔾᔪᑎ ᐱᔪᓐᓇᖅᑎᑦᑎᔾᔪᑎᓕᒃ ᐱᓕᕆᐊᒃᓴᓂᒃ” ᐆᒧᖓ “ᐱᔪᓐᓇᕐᓂᖅ ᐊᐅᓚᑎᑦᓯᓂᕐᒧᑦ 
ᐊᖏᔪᓂᒃ ᐊᑭᑐᔫᑎᓂᒃ ᐱᓕᕆᐊᒃᓴᓂᒃ”. 
 
 (2) ᐃᓚᑲᓐᓂᖓᓂ 18(5)-ᒥᒃ ᑖᓐᓇ ᐋᖅᑭᒋᐊᖅᑕᐅᔪᖅ ᐃᓚᒋᐊᖅᑕᐅᓪᓗᓂ 
“,ᑎᑎᕋᖅᓯᒪᔪᑎᒍ” ᑭᖑᓂᖓᑕ “ᒥᓂᔅᑕ ᐃᒪᐃᓕᐅᒍᓐᓇᖅᑐᖅ”. 
 

(3) ᐃᓚᒃᑲᓐᓂᖓᓂ 18.1(6)-ᒥᒃ ᑖᓐᓇ ᐲᖅᑕᐅᔪᖅ ᐊᒻᒪᓗ ᐃᓇᖏᖅᑕᐅᓪᓗᓂ 
ᐆᒧᖓ: 
 
 (6) ᒪᓕᒐᓕᐅᕈᑎᓄᑦ ᐱᖁᔭᖓ ᐊᑑᑎᖃᖏᓚᕐ ᐊᖏᖅᑕᐅᒍᑎᒃᓴᕐᓂᒃ ᐅᕝᕙᓘᓐᓃᑦ 
ᐊᖏᖅᑕᐅᓯᒪᖏᑉᐸᑦ ᒪᓕᒡᓗᒍ ᐃᓚᖓᑎᒍ. 
 
9. ᐃᓚᖓᓂ 25−ᒥᒃ ᐋᖅᑭᒋᐊᖅᑕᐅᔪᖅ ᐃᓇᖏᖅᑕᐅᓪᓗᓂ “ᖃᑦᓰᑦ ᐊᑭᓕᖅᑕᐅᓯᒪᔪᑦ 
ᐊᑭᑐᔫᑎᑦ ᐊᕕᒃᑐᖅᑕᐅᓯᒪᓗᑎᒃ ᓇᖕᒥᓂᖃᖅᑎᐅᔾᔪᑎᑖᕈᑎᒃᓴᓂᒃ ᑯᐊᐳᕇᓴᓐᖓᓂ ᐊᒻᒪᓗ 
ᓴᓂᕐᕙᖅᑕᐅᓯᒪᔪᐃᑦ ᑮᓇᐅᔭᓕᐊᕆᕙᑦᑕᖏᑦ” ᐆᒧᖓ “ᑲᑎᖅᓱᖅᓯᒪᔪᐃᑦ ᐊᒥᐊᒃᑯᐃᑦ 
ᑯᐊᐳᕇᓴᓐᖓᓂ”. 
 
10. ᐃᓚᒃᑲᓐᓂᖓᓂ 31(1)-ᒥᒃ ᐋᖅᑭᒋᐊᖅᑕᐅᔪᖅ ᐃᓇᖏᖅᑕᐅᓪᓗᓂ “ᐃᒪᐃᔪᓐᓇᕐᑐᑦ” 
ᐆᒥᖓ “ᑕᐃᒪᐃᓕᐅᕐᓗᓂ”. 
 
11. ᐃᓚᒃᑲᓐᓂᖓᓂ 35(3)-ᒥᒃ ᑖᓐᓇ ᐲᖅᑕᐅᔪᖅ ᐊᒻᒪᓗ ᐃᓇᖏᖅᑕᐅᓪᓗᓂ ᐆᒧᖓ: 
 
 (3) ᑯᐊᐳᕇᓴᐅᔪᖅ ᐸᕐᓇᓯᒪᓗᓂ, ᒥᓂᔅᑕᒧᑦ, ᐊᕐᕌᒍᑕᒫᖅᓯᐅᑏᑦ ᑎᑎᖅᑲᐃᑦ ᐊᑐᓂ 
ᐊᕐᕌᒍᑕᒫ ᐅᖓᑖᓅᖏᓪᓗᑎ ᐅᓪᓗᓂ 

(a) 90−ᖑᔪᑦ ᐅᓪᓗᐃᑦ ᑭᖑᓂᖓᓂ ᐃᓱᓕᕝᕕᖓᑕ ᐊᕐᕌᒍᑕᒫᖓᓂ; 
ᐅᕝᕙᓘᓐᓃᑦ 

(b) ᖄᑲᓐᓂᐊᒍ ᐅᖓᕙᕆᐊᕐᓗᒋᑦ, ᐅᖓᑖᓅᖏᓪᓗᒍ ᐅᓪᓗᐃᑦ 60-ᓂᑦ, 
ᒥᓂᔅᑕ ᑮᓇᐅᔭᓕᕆᓂᕐᒧᑦ ᑕᐃᒪᐃᖁᔨᑐᐊᖅᐸᑦ. 

 
12. ᐃᓚᖓᓂ 36-ᒥᒃ ᐋᖅᑭᒋᐊᖅᑕᐅᔪᖅ ᐅᓇ ᐃᓇᖏᖅᑕᐅᓗᓂ “ᓯᕗᓪᓕᐹᖓᓂ 
ᑲᑎᒪᓂᖅ ᒪᓕᒐᓕᐅᕐᕕᒻᒥ” ᐆᒧᖓ “ᓯᕗᓪᓕᐹᖓᓂ ᐱᕕᖃᖅᑎᑕᐅᔪᖅ”. 

13. ᑎᑎᕋᖅᓯᒪᔪᑦ ᐊᕕᒃᑐᖅᓯᒪᔪᓂ 54(a)-ᒥᒃ ᐋᖅᑭᒋᐊᖅᑕᐅᔪᖅ ᐅᓇ ᐃᓇᖏᖅᑕᐅᓪᓗᓂ 
“ᓄᓇᕗᒻᒥᑦ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᖓᓐᓄᑦ” ᐆᒧᖓ “ᖁᓪᓕᐅᑉ ᐆᒻᒪᖅᑯᑎᓕᕆᓂᕐᒧᑦ 
ᑯᐊᐳᕇᓴᖓᓐᓄᑦ”. 
 
14. ᑎᑎᕋᖅᓯᒪᔪᑦ ᐊᕕᒃᑐᖅᓯᒪᔪᓂ 55(a)-ᒥᒃ ᑖᓐᓇ ᐲᖅᑕᐅᔪᖅ. 
 

ᐊᓯᔾᔨᖅᐸᓪᓕᐊᓂᖓ 
 
15. ᑕᐃᒪᐃᓕᖓᕋᓗᐊᖅᑎᓪᓗᒍ ᒪᓕᒐᓕᐅᕈᑎᓄᑦ ᐱᖁᔭᖓ, ᐊᖏᔪᓂᒃ ᐊᑭᑐᔫᑎᓂᒃ 
ᐱᓕᕆᐊᒃᓴᓂᒃ, ᓇᓗᓇᐃᖅᑕᐅᓯᒪᔪᓂ ᐃᓚᖓᓂ 18.1-ᒥᒃ ᐱᖁᔭᕐᓂ, ᐱᓕᕆᐊᕆᔭᐅᒍᓂ 
ᐅᓪᓗᖓᓂ ᐄᐳᓗ 1, 2003-ᒥᒃ ᐅᕝᕙᓘᓐᓃ ᑭᖑᓂᖓᓂ ᐊᖏᖅᑕᐅᓯᒪᓗᓂ ᒥᓂᔅᑕᒧᑦ 
ᐃᓱᒪᒋᔭᐅᕗᑦ ᐱᔪᓐᓇᐅᑎᖃᖅᑐᑦ ᑖᓐᓇ ᐱᖁᔭᖅ ᒪᓕᒡᓗᒍ ᑕᐃᒪᓕᖓᕋᓗᐊᖅᑎᓪᓗᒍ 
ᐱᔪᓐᓇᐅᑎᖏᑦ ᐃᒪᓐᓇᐃᖏᒃᑯᑎ 

(a) ᑎᓕᔭᐅᓂᒃᑯᑦ; ᐅᕝᕙᓘᓐᓃᑦ 
(b) ᑎᑎᕋᖅᓯᒪᔪᑦ ᐅᕝᕙᓘᓐᓃᑦ ᓴᖅᑭᑕᐅᓯᒪᑉᐸᑦ ᐃᓗᐊᓂ 

ᒪᓕᒐᓕᐅᕈᑎᓄᑦ ᐱᖁᔭᖓᓂ. 
 

 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

ᐅᑯᐊ ᐊᒥᓱᕈᕐᑎᑕᐅᓯᒪᔪᑦ  
ᓄᓇᕗᒥ ᐸᐃᑉᐹᓕᕆᔨᓄᑦ  

